
શ્રીબાલાષ્ટોત્તરશતનામસ્તોત્રમ્ ૫

અમ્બા માતા મહાલક્ષ્મીઃ સુન્દરી ભુવનેશ્વરી ।
શિવા ભવાની ચિદ્રૂપા ત્રિપુરા ભવરૂપિણી॥ ૧
ભયઙ્કરી ભદ્રરૂપા ભૈરવી ભવવારિણી ।
ભાગ્યપરદા ભાવગમ્યા ભગમણ્ડલમધ્યગા॥ ૨
મન્ત્રરૂપપદા નિત્યા પાર્વતી પ્રાણરૂપિણી ।
વિશ્વકર્ત્રી વિશ્વભોક્ત્રી વિવિધા વિશ્વવન્દિતા॥ ૩
એકાક્ષરી મૃડારાધ્યા મૃડસન્તોષકારિણી ।
વેદવેદ્યા વિશાલાક્ષી વિમલા વીરસેવિતા॥ ૪
વિધુમણ્ડલમધ્યસ્થા વિધુબિમ્બસમાનના ।
વિશ્વેશ્વરી વિયદ્રૂપા વિશ્વમાયા વિમોહિની॥ ૫
ચતુર્ભુજા ચન્દ્રચૂડા ચન્દ્રકાન્તિસમપ્રભા ।
વરપ્રદા ભાગ્યરૂપા ભક્તરક્ષણદીક્ષિતા॥ ૬
ભક્તિદા શુભદા શુભ્રા સૂક્ષ્મા સુરગણાચિતા ।
ગાનપ્રિયા ગાનલોલા દેવગાનસમન્વિતા॥ ૭
સૂત્રસ્વરૂપા સૂત્રાર્થા સુરવૃન્દસુખપ્રદા ।
યોગાપ્રિયા યોગવેદ્યા યોગિહૃત્પદ્મવાસિની॥ ૮
યોગમાર્ગરતા દેવી સુરાસુરનિષેવિતા ।
મુક્તિદા શિવદા શુદ્ધા શુદ્ધમાર્ગસમર્ચિતા  ॥ ૯
તારાહારા વિયદ્રૂપા સ્વર્ણતાટઙ્કશોભિતા ।
સર્વલક્ષણસમ્પન્ના સર્વલોકહૃદિસ્થિતા॥ ૧૦
સર્વેશ્વરી સર્વતન્ત્રા સર્વસમ્પત્પ્રદાયિની ।
શિવા સર્વાન્નસન્તુષ્ટા શિવપ્રેમરતિપ્રિયા॥ ૧૧
શિવાન્તરઙ્ગનિલયા  રુદ્રાણી શમ્ભુમોહિની ।
ભવાર્ધધારિણી ગૌરી ભવપૂજનતત્પરા॥ ૧૨
ભવભક્તિપ્રિયાઽપર્ણા સર્વતત્ત્વસ્વરૂપિણી ।

ત્રિલોકસુન્દરી સૌમ્યા પુણ્યવર્ત્મા રતિપ્રિયા॥ ૧૩॥
પુરાણી પુણ્યનિલયા ભુક્તિમુક્તિપ્રદાયિની ।
દુષ્ટહન્ત્રી ભક્તપૂજ્યા ભવભીતિનિવારિણી॥ ૧૪॥
સર્વાઙ્ગસુન્દરી  સૌમ્યા સર્વાવયવશોભિતા ।
કદમ્બવિપિનાવાસા કરુણામૃતસાગરા॥ ૧૫॥
સત્કુલાધારિણી દુર્ગા દુરાચારવિઘાતિની ।
ઇષ્ટદા ધનદા શાન્તા ત્રિકોણાન્તરમધ્યગા॥ ૧૬॥
ત્રિખણ્ડામૃતસમ્પૂજ્યા શ્રીમત્ત્રિપુરસુન્દરી ।
સ્તોત્રેણાનેન દેવેશીં  વિધુમણ્ડલમધ્યગામ્ ।
ધ્યાયેજ્જપેન્મહાદેવીં  બાલાં સર્વાર્થસિદ્ધિદામ્॥ ૧૭॥
ઇતિ શ્રીબાલાષ્ટોત્તરશતનામસ્તોત્રં (૫) સમ્પૂર્ણમ્ ।

